
Procjena privrednih analitičara i određenih stručnih insti-
tucija bila je da će se vidljivije posljedice Svjetske fi nansij-
ske krize u Bosni i Hercegovini početi osjećati u posljed-
njem kvartalu 2008. godine.
 Iz tih razloga Privredna komora Kantona Sarajevo 
je posebnu pažnju usmjeravala na analizu i praćenje pri-
vrednih kretanja. 
 Za jedanaest mjeseci 2008. godine fi zički obim in-
dustrijske proizvodnje u odnosu na isti period prethodne 
godine veći je za 24,1%, (u Federaciji Bosne i Hercegovine 
zabilježen rast od 7,9%), pri čemu je najveći rast zabilježen 
u proizvodnji hemikalija i hemijskih proizvoda, proizvod-
nji odjeće, dorade i bojenja krzna, proizvodnji medicinskih, 
preciznih i optičkih instrumenata, proizvodnji proizvoda 
od metala, itd., a najveći pad zabilježen je kod proizvodnje 
mašina i uređaja, tekstila, namještaja, itd.
 Ostvaren je rast i u drugim oblastima. Tako npr. 
posmatrano za isti vremenski period, promet u trgovini 
veći je za 29,6%, prihod od turizma 3,6%, izvoz 13,3%, itd. 
Međutim, zbog rasta uvoza od 28,4% ostvaren je visok de-
fi cit u robnoj razmjeni sa inostranstvom od 3,2 milijarde 
KM, što je za 32,7% više u odnosu na jedanaesti mjesec 
2007. godine.
 Za deset mjeseci 2008. godine zaposlenost je veća 
za 12,5% u odnosu na isti period prethodne godine, ne-
zaposlenost manja za 7,9%, prosječne netto-plaće veće za 
13,8%.
 Svi navedeni podaci ukazuju na to da privreda Kan-
tona Sarajevo još, bez obzira na ispoljene teškoće, održava 

privredni rast, iako se u pojedinim sektorima kao što su 
građevinarstvo, tekstil, drvoprerada, i dr. osjeća smanjenje 
poslovne aktivnosti i zaposlenosti.
 Rezultati istraživanja Ekonomskog instituta Sa-
rajevo o temi poslovnog povjerenja u Kantonu Sarajevo 
ukazuju da poslovni optimizam u Kantonu Sarajevo raste. 
Od vanjskih okolnosti koje utječu na poslovni optimizam 
je izvjesnost skorog potpisivanja Sporazuma o stabilizaci-
ji i pridruživanju između Bosne i Hercegovine i Evropske 
unije. Od negativnih vanjskih okolnosti, poseban utjecaj se 
odnosi na konkurentske pritiske koji će se pojaviti libera-
lizacijom trgovine sa EU, te vidljive pojave infl atornih priti-
saka i rast cijena hrane.
 Po našem mišljenju, optimizam proizlazi iz opre-
djeljenja datih u Programu mjera za ublažavanje posljedica 
globalne ekonomske krize koji su potpisali  Vlada Federaci-
je Bosne i Hercegovine, Udruženje poslodavaca Federacije 
Bosne i Hercegovine i Saveza samostalnih sindikata Bosne 
i Hercegovine, krajem decembra 2008. godine.

Da podsjetimo

 Programom se predviđa smanjenje opterećenja 
privrede za 3,5% sa primjenom od 1.1.2009. godine, odno-
sno 15% do 2012. godine.  
 Od 1.1.2009. godine do donošenja novih propisa, 
ukidaju se određena parafi skalna opterećenja privrede, a 
predviđa se i zadržavanje preferencijala za domaće isporu-
čioce 5-10%, zavisno od vrijednosti posla.

Da li će privreda Kantona 
Sarajevo održati rast ?!

Posljedice svjetske krize se ne mogu rješavati zastojima i ograničenjima, 
nego usvajanjem i realizacijom razvojnog koncepta 

 Ako se ostvare opredjeljenja iz Programa za ra-
sterećenje privrede i pružanje fi nansijske podrške privredi, 
onda se može govoriti o realnosti poslovnog optimizma, 
koji su iskazali menadžeri kompanija.
 U suprotnom, teško je očekivati nastavak privred-
nog rasta u Kantonu Sarajevo u narednom periodu, a po-
sljedice svjetske krize biće sve vidljivije, naročito u pogledu 
smanjivanja poslovne aktivnosti: zapošljavanja radnika.
 Međutim, treba još jednom naglasiti da se poslje-
dice svjetske krize ne mogu rješavati zastojima i ograniče-
njima privrednog razvoja i potrošnje, nego da se rješenja 
trebaju tražiti u usvajanju i realizaciji razvojnog koncepta. 
Stoga se i od novoizabranih izvršnih organa u Kantonu 
Sarajevo i Grada Sarajeva očekuje da u uskoj saradnji sa 
Privrednom komorom KS nastoje održati pozitivne ten-
dencije u kretanju privrede. U tom pravcu mogu poslužiti 
mjere za ublažavanje posljedica svjetske ekonomske krize, 
usvojene na tematskoj sjednici o ovoj temi, koju je inicirao 
predsjedavajući Skupštine KS dr. Denis Zvizdić.

Na raspravi o temi "Poslovno povjerenje u Kantonu Sara-
jevo u prvom polugodištu 2009.", koju su 15. januara orga-
nizovali Ministarstvo privrede Kantona Sarajevo, Ekonom-
ski institut Sarajevo i Privredna komora Kantona Sarajevo, 
istaknuto je da u Kantonu Sarajevo i dalje vlada visok nivo 
poslovnog povjerenja, bez obzira na globalnu recesiju i 
jake udare te recesije na pojedine sektore.
 Prof. dr. Anto Domazet prezentirao je rezultate 
istraživanja poslovnog povjerenja u Kantonu Sarajevo 
koje je obavio Ekonomski institut Sarajevo uz podršku 
i fi nansijsku pomoć Ministarstva privrede Kantona Sara-
jevo. Anketiranje 300 kompanija koje zapošljavaju oko 36 
hiljada osoba obavljeno u periodu od 15. novembra do 
15. decembra 2008. godine, daje rezultate procjene po-
slovnog povjerenja u Kantonu Sarajevo za drugo polugo-
dište 2008. i procjenu za prvo polugodište 2009. godine. 
Tako indeks poslovnog povjerenja u Kantonu Sarajevo za 
drugo polugodište 2008. iznosi 113,52, a indeks za prvo 

polugodište 2009. 124,26, što pokazuje visok poslovni op-
timizam.
 Učestvujući u raspravi Kemal Grebo, predsjednik 
Komore iznio je podatke o privrednim kretanjima u Kan-
tonu Sarajevo za 11 mjeseci 2008. godine koji na određen 
način potvrđuju rezultate istraživanja Ekonomskog institu-
ta za drugo polugodište 2008. godine.   
 Što se tiče percepcije za prvo polugodište 2009. 
godine, ona se treba vezati za realizaciju Programa mjera 
Vlade Federacije BiH. 
 Ukoliko se provedu naznačene i druge mjere iz 
Programa koje se odnose na smanjenje javne potrošnje, 
rasterećenje privrede i održavanje nivoa investicija, onda 
će se smatrati opravdanim poslovni optimizam menadžera 
za prvo polugodište 2009. godine, usprkos najavama nega-
tivnog uticaja svjetske ekonomske krize na privredu BiH.

Elvira Baždar

Rezultati istraživanja poslovnog povjerenja u KS u prvom polugodištu 2009. 

Optimizam među privrednicima

Primjena Zakona o javnim nabavkama    � 
Bosne i Hercegovine

Na traženje članova Komore, Agenciji za javne nabavke 
Bosne i Hercegovine, 6. januara 2009. godine, upućen je za-
htjev za osiguranje pravilne primjene provođenja Zakona o 
javnim nabavkama Bosne i Hercegovine («Službeni glasnik 
BiH», broj 49/04, 19/05, 52/05, 92/05, 24/06 i 70/06).
 Razlog tome je što članovi Privredne komore 
Kantona Sarajevo, pored niza teškoća sa kojima se susreću 
u svom poslovanju, nailaze i na poteškoće kada je u pitanju 
cijena tenderske dokumentacije koju određuju ugovorni 
organi.
 Kao primjer su istaknuta nedavno objavljena oba-
vještenja pojedinih ministarstava u Kantonu Sarajevo.
 Izražena su očekivanja da Agencija za javne nabav-
ke, u skladu sa svojim ovlaštenjima i odgovornostima, po-
duzme odgovarajuće mjere i osigura pravilnu primjenu svih 
propisa koji se odnose na javne nabavke, kao i da uspostavi 
sistem praćenja ugovornih organa u vezi s primjene ovog 
zakona, po mogućnosti putem dnevnog monitoringa.
 Uslijedio je odgovor Agencije za javne nabavke BiH, 
16. januara 2009. godine, u kojem je navedeno da novča-
na naknada za tendersku dokumentaciju može uključivati 
samo troškove izrade i dostave tenderske dokumentacije 
dobavljačima u skladu sa članom 18. stav (4) Zakona. Do-
bavljači imaju pravo uvida u tendersku dokumentaciju prije 
nego se odluče na otkup. Kako izrada tenderske doku-
mentacije može biti značajan izdatak za ugovorne organe, 
uglavnom u vezi sa izradom većih količina dokumentacije, 
dozvoljeno je ugovornim organima da utvrde iznos za ten-
dersku dokumentaciju. Ta novčana naknada će pokrivati 
samo stvarne troškove izrade i slanja dokumentacije do-
bavljačima.
 Ugovorni organ ne smije ustanoviti visoku novča-
nu naknadu za tendersku dokumentaciju da bi:

izbjegao male i/ili slabe dobavljače, koji ne mogu - 

priuštiti da plate visoku cijenu da bi učestvovali u 
postupku nabavke;
otplatio troškove pripremanja i sprovođenja po-- 
stupka nabavke;
zaradio novac od dobavljača.- 

 Agencija ističe da kontinuirano i na različite na-
čine edukuje kako ugovorne organe, tako i dobavljače u 
dijelu uočenih grešaka u primjeni Zakona i to putem web-
stranice, usmeno i pisano, kao i neposrednom edukacijom 
putem predavača iz oblasti javnih nabavki.
 Ocjena Agencije je da je došlo do pozitivnih po-
maka, ali da kršenje Zakona nije u potpunosti iskorijenje-
no.  AJN smatra da će stupanjem na snagu Pravilnika o 
monitoringu postupaka javne nabavke («Službeni glasnik 
BiH», broj 48/08) Agencija poduzeti odgovarajuće kora-
ke u skladu sa nadležnostima koje su joj date navedenim 
Pravilnikom, između ostalog, u smislu naprijed navedenog 
kršenja Zakona.
 Ukoliko dobavljači smatraju da se krše odredbe 
člana 18. stav (4) Zakona, mogu iskoristiti i mjere koje pro-
pisuju članovi od 50. do 52. Zakona i uložiti prigovor (i žal-
bu) protiv odluka koje se odnose na (previsoku) novčanu 
naknadu za tendersku dokumentaciju.

Zakon o komunalnim taksama� 

Ministarstvu fi nansija Kantona Sarajevo upućen je zahtjev 
za tumačenje člana 5. tarifnog broja 1 Zakona o izmjena-
ma i dopunama Zakona o komunalnim taksama (“Službene 
novine Kantona Sarajevo” broj 34/07), i to tačaka koje se 
odnose na brokerska društva u osiguranju. 
 Članovi Komore smatraju da brokerska društva u 
osiguranju nisu tretirana kao drugi brokeri jer se svrsta-
vaju u tačku 17. tarifnog broja 1 člana 5. Zakona, gdje je 
komunalna naknada mnogo veća. 

Očekujemo odgovor nadležnog ministarstva.

Mubera Kadrić

Nove inicijative Komore

Prijedlozi državnim organima

Cilj izrade ove analize 
bio je prije svega sagleda-
vanje nepovoljnih uticaja 
djelovanja i rada fi ktivnih 
fi rmi u Kantonu Sarajevo 
koje svojim «nezakoni-
tim» radom stvaraju pro-
bleme i nanose ogromnu 
štetu budžetu, činjenjem 
poreskih i carinskih utaja, 
prevara, krivotvorenja i 
drugih nezakonitih postu-
paka i radnji. Na bazi toga 
sačinjeni su prijedlozi za 
otklanjanja i razriješava-
nje problema djelovanja i 

rada ovih fi rmi u Kantonu Sarajevo.
 Poznato je da je posljednjih godina privreda BiH, 
a u okviru toga i privreda Kantona Sarajevo, povećavala 
svoje ukupne ekonomske aktivnosti, kao i svoje učešće u 
međunarodnoj podjeli rada, te je tako, iz dana u dan, rastao  
broj privrednih subjekata koji su se bavili proizvodnjom, 
unutrašnjom i međunarodnom trgovinom, proizvodnim i 
neproizvodnim uslugama, prenosom tehnologije, znanja i  
kapitala. 
 Najveći broj registrovanih privrednih subjekata 
svoje aktivnosti obavlja poštujući zakonske i druge propi-
se, ali još se pojavljuje i jedan broj pravnih lica koji se bavi 
aktivnostima koje su s druge strane zakona, uključujući tu: 
pranje novca, utaju poreza i slično, prije svega putem “fi k-
tivnih fi rmi”. 
 I pored donošenja novih zakonskih propisa, uklju-
čujući tu, na prvom mjestu, Zakon o porezu na dodatnu 
vrjednost, na nivou cijele države BiH, situacija se, u pogledu 
načina i djelovanja tzv. fi ktivnih fi rmi, promijenila nabolje, 
ali je daleko od zadovoljavajuće.
 Slobodno se može konstatovati da se i dalje pojav-
ljuju ”fi ktivne fi rme”. Podatak koji je nedavno iznio Savjet 
Evrope da u BiH postoje hiljade fi ktivnih fi rmi, te da je u 
prethodnim godinama, zbog pranja novca i drugih vrsta 
ekonomskog kriminala, država izgubila više milijardi maraka, 
dovoljno govori sam za sebe, međutim, ono što zabrinjava 
više od tih podataka jeste broj slučajeva (ne)otkrivenih i 
(ne)procesuiranih od nadležnih sudskih organa, na što su 
ukazivali i zvaničnici Uprave za indirektno oporezivanje.
 «Prema izvještaju koji je radio USAID, a na osnovu 
podataka Poreske uprave, u Federaciji je još u 2005. godini 
1.187 pravnih lica ocijenjeno kao nedostupno, fi ktivno ili 
paralelno. To su, po našoj terminologiji, praktično sve fi k-

tivne fi rme. Posljednji podaci govore o 3.125 pravnih lica 
u Kantonu Sarajevo koji se vode kao pasivni, pri čemu se 
podrazumijeva da se radi o fi rmama koje su uredno regi-
strovane u Poreskoj upravi, ali ne obavljaju djelatnost, kao 
i pravna lica koja su podnijela zahtjev za likvidaciju. 
 Ovo je vrlo složena materija koja se tiče nekoliko 
zakona i provedbenih propisa, između ostalog Zakona o 
privrednim društvima, Zakona o registraciji poslovnih su-
bjekata u Bosni i Hercegovini, Zakona o poreskoj upravi, 
Zakona o upravnom postupku, Zakona o porezu na dodat-
nu vrijednost, Zakona o carinskoj politici BiH, Zakona o 
stranim ulaganjima, Zakona o zabrani pranja novca, Zakona 
o bankama i drugim propisima. 
 Nadalje, u analizi, su pored ostalog, utvrđene me-
todologije rada fi ktivnih fi rmi, defi nicija fi ktivne fi rme, na-
čini registrovanja domaćih i stranih fi rmi, rad i nerad kon-
trolnih organa, korupcija, pranje novca, djelovanje fi ktivnih 
fi rmi u uslovima PDV-a, kao i odgovornost banaka i drugih 
institucija na sprečavanju djelovanja i rada fi ktivnih fi rmi. 
 Posebno su istaknuti načini borbe protiv postoja-
nja fi ktivnih fi rmi putem preventivnih, kontrolnih i repre-
sivnih mjera.
 Konzistentnom primjenom preventivnih mjera, a 
naročito prilikom osnivanja privrednih društava, te korek-
tivnih mjera (kontrolne i represivne), kao drugim aktivno-
stima fi ktivnim fi rmama bio bi sužen prostor i s tim u vezi 
činjenje krivičnih djela neplaćanja poreza i poreske utaje.  
 Analiza je urađena uz podršku i fi nansijsku pomoć 
Ministarstva privrede Kantona Sarajevo.

mr.sci. Esad Ibišević

Komora sačinila analizu

Stanje, problemi i način rješavanja 
statusa fi ktivnih fi rmi u Kantonu

Ono što zabrinjava više od tih podataka jeste broj slučajeva (ne)otkrivenih i 
(ne)procesuiranih od nadležnih sudskih organa

PARTNERS II
U organizaciji Eurokomore (Eurochambers) iz Brise-
la prošle godine je pokrenuta inicijativa za sprovođenje 
projekta «Partneri za promociju investicija» koji fi nansira 
Evropska komisija. 
 Na pomenuti projekat (skraćeno nazvan PAR-
TNERS II) konkurisale su privredne komore Zapadnog 
Balkana, među kojima i Privredna komora Kantona Saraje-
vo. Imajući u vidu propozicije učešća na konkursu, Euroko-
mora je prihvatila ponuđeni zajednički projekat privrednih 
komora Sarajeva i Zagreba pod nazivom «Promocija poljo-
privrednih proizvoda za izvoz». 
 Cilj realizacije ovog projekta je osnaživanje uloge 
privrednih komora u regionu za privlačenje i zadržavanje 
direktnih stranih investicija u saradnji sa relevantnim lokal-
nim institucijama i fi rmama. To se može postići kroz što 
bolje organizovanje promotivnih aktivnosti domaćih kom-
panija prilikom njihovih nastojanja da svoje proizvodne 
programe predstave potencijalnim kupcima u inostranstvu 
ili budućim investitorima u proširenje njihovih proizvodnih 
programa.
 Kao glavne partnere iz zemalja Evropske unije, Eu-
rokomora je odredila Trgovinsku komora Udina iz Italije i 
Industrijsku i trgovačku komora Zapadne Flandrije iz Bel-
gije, koje će biti nosioci realizacije pomenutog projekta i 

vršiti nadzor i pripreme osoblja privrednih komora Zagre-
ba i Sarajeva. 
 Na bazi najboljih iskustava iz prakse, osoblje iz ko-
mora treba da stekne odgovarajuća znanja iz oblasti pro-
motivnih aktivnosti i unapređenja izvoza, koja će poslije  
moći prenositi malim i srednjim fi rmama, kako bi imale što 
bolji promotivni nastup na veoma zahtjevnim tržištima u 
okviru Evropske unije i širom svijeta. 
 Program realizacije projekta predviđa da se jedan 
broj aktivnosti obavi u Belgiji, zatim Italiji, kao i u Zagrebu 
i Sarajevu.

Esad Ibišević

Italijanski institut 
za vanjsku 

trgovinu nudi 
pomoć

Novoimenovani direktor Italijanskog instituta za vanjsku 
trgovinu Massimo Di Giandomenico posjetio je krajem 
januara Privrednu komoru Kantona Sarajevo i tom pri-
likom razgovarao sa Kemalom Grebom, predsjednikom 
Komore i Esadom Ibiševićem, direktorom CEI. 
 Tokom razgovora, Gianddomenico je iskazao 
spremnost Instituta da pomogne u daljnjem razvijanju 
ekonomske saradnje privrede Kantona Sarajevo sa par-
tnerima iz Italije. Posebne aktivnosti italijanske strane 
mogu se očekivati u povezivanju partnera dvije zemlje u 
korištenju fondova Evropske unije za koje su zaintere-
sovane obje strane.

E.I.

Uzlazna putanja 
saradnje sa 
Slovenijom

U Privrednoj komori Kantona Sarajevo krajem januara 
boravio je Emiljan Žorž, savjetnik za ekonomska pitanja 
Ambasade Republike Slovenije u Sarajevu. Sa gospodi-
nom Žoržom razgovarali su Kemal Grebo, predsjednik 
Komore i Esad Ibišević, direktor Centra za evropske in-
tegracije i poslove sa inozemstvom.
 Ovom prilikom istaknuto je da ukupna ekonom-
ska saradnja privrede Slovenije sa BiH ide uzlaznom pu-
tanjom, što se posebno odnosi na povećanje ulaganja 
slovenačke privrede u nove proizvodne kapacitete u 
BiH. 
 “Iako je u prošloj godini došlo da povećanja izvo-
za roba iz Kantona Sarajevo na tržište Republike Slove-
nije, postignutim rezultatima ne možemo biti zadovoljni, 
imajući u vidu ukupne mogućnosti privrede”, istakao je 
Grebo. 

E.I.

Posjete Komori

Privredna komora Kantona Sarajevo i Sarajevska razvojna 
agencija (SERDA) predstavili su 27. januara grupi zainte-
resiranih privrednika iz Sarajeva novi izvozni program u 
organizaciji CBI - holandske vladine agencije za promociju 
uvoza iz zemalja u razvoju. Prezentaciju su vodili Holanđani 
Peter van der Sman, viši konsultant CBI i njegov saradnik 
Peter Lichthard.
 Programi podrške izvoznicima su namijenjeni ma-
lim i srednjim preduzećima koja izvoze ili namjeravaju da 
izvoze svoje proizvode i usluge na tržište EU.
  Ove godine, to su preduzeća koja se bave 

proizvodnjom autodijelova i drugih proizvoda od metala, 
mašinskom obradom plastike, gume i slično. 
 Prema riječima gospodina Smana, cilj je da se 
pomogne fi rmama iz zemalja u razvoju da prilagode svoju 
proizvodnju zahtjevima i standardima EU, da ih upoznaju sa 
tržištem i poslovnim praksama u EU, izvoznom strategijom, 
te da izvezu svoje proizvode i usluge i ojačaju svoju poziciju 
na tržištu EU. 
 Sve troškove za vrijeme trajanja obuke snosi CBI, 
a krajnji rok za prijavu je 15. februar 2009. godine. 
 Ukoliko CBI odobri učestvovanje u projektu, 
predstavnici preduzeća će dalje učestvovati na praktičnim 
seminarima u Roterdamu. Također će biti fi nansijski i 
tehnički podržana od CBI da nastupe na najvažnijim 
međunarodnim sajmovima. 
 »Programi podrške izvoznicima traju od 6 do 
8 godina kako bi se izvoznicima pomoglo da što bolje 
učvrste svoju poziciju na tržištu. Onoga trenutka kada CBI 
ocijeni da je fi rma sposobna da sama nastupi na tržište EU, 
prestaje program obuke«, naglasio je Sman. 
 Mr. Esad Ibišević, direktor Centra za evropske 
integracije i poslove sa inozemstvom, istakao je značaj 
obostrane saradnje i važnost primjene ovog programa za 
unapređenje izvoza.

Elvira Baždar

Prilika za izvozno orijentisane fi rme iz BiH

CBI nudi besplatan višegodišnji trening

Jednodnevni seminar

Zaključivanje kao 
krajnji cilj prodajne 

taktike
Centar za edukaciju i informatičke poslove Privredne ko-
more Kantona Sarajevo organizirao je 29. januara seminar 
"Zaključivanje - kritična faza u prodaji".
 Seminar je okupio šefove prodaje, supervizore u 
prodaji, prodavače u veleprodaji i maloprodaji, komercijali-
ste, a predavač je Miloš Todorović. 
 Cilj seminara je bio da se ukaže zašto je zaključi-
vanje najvažnija faza u prodaji, kao i da se detaljno obradi 
svaki korak i nauči više tehnika zaključenja prodaje radi 
primjene u praksi. Zaključivanje predstavlja krajnji cilj sva-
ke prodajne taktike, odnosno krunu svih preduzetih aktiv-
nosti s ciljem prodaje. 
 Za februar Privredna komora Kantona Sarajevo 
priprema osam seminara o temama pregovaračke taktike, 
stvaranje vrhunskih timova, organizacija ljudskih resursa, 
projekt-menadžement, upravljanje znanjem u organizaciji, 
poslovna komunikacija i NLP komunikacijske vještine.

Centar za edukaciju i informatičke poslove Privredne ko-
more Kantona Sarajevo predstavio je 14. januara Program 
edukacije za 2009. godinu sa 87 seminara, kurseva i radi-
onica iz različitih oblasti. Ova publikacija sadrži detaljne 
informacije o temama edukacija, terminima njihove reali-
zacije, predavačima i partnerima iz zemlje i svijeta.
 Odabrane su teme edukacija iz oblasti menad-
žmenta, marketinga, fi nansija, organizacije preduzeća, uprav-
ljanja projektima, zaštite okoline, bankarstva, zakonske le-
gislative, prezentiranja, odnosa sa javnošću, ISO standarda 
i mnogih drugih oblasti. Posebna pažnja, kao i prethodnih 
godina, data je osposobljavanju članova Komore za nastup 
na tržište Evropske unije i seminarima u okviru projekta 
„Razvoj i unapređenje konkurentnosti malih i srednjih pre-
duzeća na polju povećanja energetske efi kasnosti”.
 Komora poklanja značajnu pažnju edukaciji kadro-
va kako bi se njeni članovi i ostali privredni subjekti ne 
samo održali na tržištu, nego povećali svoju konkurentsku 
sposobnost i popravili poziciju BiH na evropskom i svjet-
skom tržištu. 
 “Imajući u vidu sadašnju društveno-ekonomsku si-
tuaciju u Bosni i Hercegovini, odnose u vanjskotrgovinskoj 
razmjeni, moguće refl eksije svjetske ekonomske krize na 
domaću ekonomiju, dostignuti nivo razvoja i stepena pri-
vređivanja, jasno je da moramo veliki značaj dati edukaciji 
kadrova. Naši najveći resursi su u kadrovima i to moramo 
maksimalno iskoristiti kontinuiranim učenjem, kao i ovla-
davanjem vještinama koje poznaje savremena ekonomska 
praksa”, kazao je Grebo.
 U sklopu priprema za izradu Programa edukacije 
za ovu godinu Komora je organizirala »Dane otvorenih 
vrata« i izvršila anketiranje članova Komore i drugih kom-
panija o potrebama edukacije. 
 „Namjera nam je ponuditi članovima Komore, 
prije svega, kvalitetnu i aktuelnu edukaciju i omogućiti im 

usvajanje znanja koje mogu primijeniti u praksi”, istakla je 
Rusmira Mandić, direktorica Centra za edukaciju i infor-
matičke poslove Komore. 
 Otvorena je i mogućnost organizovanja seminara 
o nizu novih aktuelnih tema koje nisu planirane progra-
mom, a za koju privrednici budu iskazali interes. 
 U 2008. godini edukacije u Komori su pohađala 
ukupno 594 polaznika iz preko 300 različitih kompanija i 
institucija. Za izvođenje ovih edukacija, seminara i kurseva 
Komora je angažovala 14 partnera i 24 predavača iz Bosne 
i Hercegovine, Hrvatske, Srbije i Austrije.

 Elvira Baždar

Program edukacije nalazi se na 
web-stranici Komore

www.pksa.com.ba

Privredna komora Kantona Sarajevo predstavila Program edukacije za 2009.  
Planirano 87 seminara, 

kurseva i radionica
Odabrane teme iz oblasti menadžmenta, marketinga, fi nansija, organizacije preduzeća, 
upravljanja projektima, zaštite okoline, bankarstva, zakonske legislative, prezentiranja, 

odnosa sa javnošću, ISO standarda i mnogih drugih oblasti.

Centar za edukaciju i informatičke poslove

Najava seminara u 
februaru 2009 godine

Naziv seminara Datum: Partner Predavači

STVARANJE VRHUNSKOG TIMA 
UPOSLENIKA 2. februar BSB Knowledge 

Center
Haris Bašić
Edin Smajić

ORGANIZACIJA LJUDSKIH 
RESURSA 6. februar Samostalni 

konsultant Damir Ahmetović

UPRAVLJANJE ZNANJEM U 
ORGANIZACIJI 10–11. februar Adizes Institut, 

Novi Sad  Zorica Uzelac

KOMUNIKACIJSKE VJEŠTINE S 
FOKUSOM NA UPRAVLJANJE 
KONFLIKTOM

10–11. februar Tko – Izbor Plus Elmida Sarić
Slavica Drašković

POSTIGNITE NAJPOŽELJNIJI 
EFEKT DOBRIM JAVNIM 
NASTUPOM

17. februar SmartSales Melisa Selesković 
– Kapić

PROJEKT-MENADŽMENT 19-20. februar MicroEdukacija Expert iz 
MicroGrupe

PREGOVARAČKE TAKTIKE 24. februar AtCom Miloš Todorović

NLP – KOMUNIKACIJA I 
KOMUNIKACIJSKE VJEŠTINE

24-25. februar Slapovi znanja Šemsudin 
Zaimović

Pozivamo privrednike da prisustvuju edukacijama u Komori!

Detaljnije informacije o aktuelnim edukacijama i programu edukacije možete dobiti na telefone 
Centra za edukaciju i informatičke poslove: 250-117, 250-116, 250-107 ili na web-stranici Komore: 

www.pksa.com.ba u rubrici „Najave”

POLITIKA KONKURENCIJE I NJENA PRAVILA 
IMAJU CENTRALNU ULOGU U OBEZBJEĐI-

VANJU ZDRAVE KONKURENCIJE 

 Evropska zajednica kao moćno ekononomsko 
udruženje na Starom kontinentu veliku pažnju posvetila je 
pitanjima konkurencije, koju nije bilo nimalo lako regulisati 
u uslovima udruživanja ekonomski neravnopravnih par-
tnera, kako je to bilo na početku stvaranja ove evropske 
ekonomske asocijacije. 
 Pojedine zemlje, članice Evropske zajednice, zato 
su insistirale na donošenju što preciznijih propisa, koji će 
regulisati sve aspekte i pitanja konkurencije, kao jedne od 
veoma važnih oblasti u privređivanju.
 Od osnivanja EZ pa do današnjih dana, uloga poli-
tike konkurencije Evropske zajednice može se posmatra-
ti kroz dva aspekta: državnu pomoć i trgovačka društva 
i kartele. S obzirom da je državna pomoć atraktivna za 
investitore, ali ne i za one koji plaćaju porez, novi pristup 
Komisije EZ u politici konkurencije sastoji se u tome da se 
državna pomoć usmjerava tako da ne ograničava slobodnu 
konkurenciju. Princip je isti i za državne i privatne kompa-
nije.
 Što se tiče drugog aspekta, primjenom istih pravi-
la konkurencije, uklonjene su prepreke koje neposredno 
stvaraju same kompanije. Primjena ovih pravila znatno će 
se proširiti i u domenu fi nansijskih usluga, energije, teleko-
munikacija i vazdušnog saobraćaja. Kada trendovi koncen-
tracije (robe, kapitala, moći) idu tako daleko da ugrožavaju 
konkurenciju, primjena specifi čnih instrumenata - regula-
tive o kontroli trgovačkih društava postala je neophodna. 
Regulativa obezbjeđuje zakonsku sigurnost kompanijama 
i u principu je prihvaćena od svih zemalja članica EZ. U 

pogledu kontrole trgovačkih društava, sadašnja nezadovo-
ljavajuća situacija ne može se otkloniti ukoliko se putem 
regulativa ne ujednače nacionalne procedure. U sadašnjem 
momentu, jedno od najznačajnijih pitanja je upravo ujed-
načavanje nacionalnih procedura, ne samo u ovoj oblasti, 
nego i u drugim značajnijim oblastima, koje do sada nisu 
ujednačene.
 Kriterijumi su naznačeni u članovima 85. i 86. Rim-
skog ugovora. To praktično znači da je otvaranje za slo-
bodnu konkurenciju za Zajednicu od prioritetnog značaja. 
Potpuno slobodno tržište će postati onda kada ista zajed-
nička pravila pokriju cjelokupni prostor Evropske zajedni-
ce. Primanjem novih članica u EZ, ovaj princip i odnosi su 
nešto narušeni, jer predstoji žilava borba, puna tajnih ot-
pora i opstrukcija pojedinih članica da zadrži bar malo one 
neprikosnovene ekonomske nezavisnosti i nešto malo više 
prostora za što bolji položaj u konkurentskim odnosima, a 
time i nešto bolje uslove za veću konkurenciju.
 Svakako pravila konkurencije ne mogu biti u su-
protnosti sa industrijskom politikom Zajednice, odnosno 
cjelokupni projekat jedinstvenog tržišta ne može se po-
smatrati izolovano od drugih ciljeva kojima teži Zajedni-
ca na bazi Jedinstvenog evropskog akta. Ovaj dokument 
zajednicu obavezuje na ostvarivanje velikog tržišta bez 
granica, ujednačavanje i integraciju monetarnih kapaciteta, 
zajedničku politiku naučnog i tehnološkog razvoja i zašti-
te okoline (upravljanja prirodnim resursima) i postizanje 
evropske ekonomske i socijalne kohezije, radi bolje buduć-
nosti građana ujedinjene Evrope, odnosno njenog velikog 
dijela koji se zove EZ.

Politika konkurencije na jedinstvenom 
tržištu Evropske unije

RIMSKI UGOVOR OBEZBJEĐUJE ZAŠTITU 
INTEGRISANOG TRŽIŠTA

 Uz takvu logiku razvoja, u procesu uspostavljanja 
jedinstvenog unutrašnjeg tržišta i njegovog stalnog nado-
građivanja zbog prijema novih članica, kontrola državne 
pomoći postaje sve više značajniji faktor i zbog činjenice 
da vladina pomoć preduzećima može biti upotrebljena kao 
protekcionističko sredstvo za podrivanje šire strategije, 
zasnovane na fi lozofi ji da jedinstveno tržište mora biti slo-
bodno i konkurentno. Zato konzistentna primjena pravila 
od članica EZ predstavlja osnovni element u kreiranju i 
održavanju funkcija jedinstvenog tržišta.
 Od samog početka stvaranja EZ, značaj konku-
rencije je imao ogromnu važnost. U kapitalističkom načinu 
proizvodnje, odnosno biznisa, konkurencija igra zaista zna-
čajnu ulogu. Ona je jedan od pokretača iskoraka naprijed i 
u proizvodnji, kao i trgovini. Zbog njenog uticaja na predu-
zetništvo, poznavanje načela i pravila ove politike poželjno 
je za sve one koji pretenduju da učvrste svoje poslovanje 
na tržištu EZ. U okvirima EZ, konkurencija se našla u jed-
nom specifi čnom položaju zbog izostanka skoro svih onih 
beočuga koji je prate: granice, tehničke i fi skalne barijere, 
kao i drugi elementi, pa bi se slobodno moglo reći da je 
EZ “izmislila” jedan novi milje za razvoj zdrave konkuren-
cije u specifi čnim uslovima kakvi postoje u okviru EZ, koju 
prate veoma oštri propisi. Ako bismo pogledali šta to znači 
u praksi, vidjeli bismo da, kada nacionalno zakonodavstvo 
jedne zemlje članice koči, naprimjer, slobodno kretanje 
robe preko granice drugih zemalja članica, vlasti te zemlje 
biće odgovorne za kršenje Rimskog sporazuma.
 Ukoliko kompanije zaključe neke aranžmane o po-
djeli nacionalnih tržišta, i same će doći pod udar legalnih 
pravila politike konkurencije. Rimski ugovor obezbijedio 
je razvoj privrednog sistema i punu zaštitu integrisanog 
tržišta. Tradicionalna uloga politike konkurencije je da osi-
gura efi kasnu alokaciju resursa, stimuliše preduzeća da na 
najbolji način primjenjuju svoj know-how i podstiče ih na 
razvoj i istraživanje novih metoda poslovanja i produkciju 
novih, sofi sticiranih proizvoda. Pravila koniurencije sadr-
žana su u članovima 85. do 94. Rimskog ugovora. Članovi 
85. i 86. odnose se na antikonkurentsko djelovanje kom-
panija koje može da utiče na međusobnu trgovinu članica 
Zajednice. Ova pravila preduzetnici moraju imati u vidu i 
pridržavati ih se u svojim komercijalnim aktivnostma. Cilj 
je da se njihovom primjenom očuva slobodno djelovanje 
na tržištu i spriječe tržišne deformacije. Član 85. reguli-
še sporazume ili ponašanje u praksi  između dvije ili više 
kompanija, a član 86. se odnosi na zloupotrebu monopol-
skog položaja kartela i poslovanje kompanija sa snažnom 
koncentracijom moći. Slobodna konkurencija može se ta-
kođer narušiti zaključivanjem pojedinih aranžmana kojima 
se koristi državna pomoć u bilo kojem vidu, kao što su 
subvencije, poreske i druge olakšice i slično. Ovaj aspekt 
konkurencije defi nisan je članovima 92-94. Rimskog ugo-
vora i indirektno utiče na poslovanje preduzeća.
 U slučajevima kada Komisija EZ konstatuje da po-
stoji neadekvatno korištenje državne pomoći, interveni-

saće prema nacionalnoj vladi zemlje članice, a ne prema 
kompaniji koja koristi povlastice. Bitno je, međutim, da 
postoji obaveza kompanije da nadoknadi, odnosno vrati 
svaku vrstu pomoći koju je neopravdano koristila. Drugim 
riječima, član 85. zabranjuje aranžmane između dvije ili više 
kompanija odluke njihovih asocijacija, sporazume ili praksu 
koja ograničava ili sprečava slobodnu konkurenciju, odno-
sno nanosi štetu trgovini između zemalja članica Zajedni-
ce, bez obzira da li se radi o horizontalnim ili vertikalnim 
aranžmanima.

HORIZONTALNI I  VERTIKALNI ARANŽMANI

 Pod horizontalnim aranžmanom u EZ se podrazu-
mijeva sporazum između kompanija na istom nivou indu-
strijske ili trgovinske aktivnosti, odnosno dogovori između 
konkurenata. Nisu dozvoljeni horizontalni aranžmani koji 
dovode do:

utvrđivanja cijena ili drugih uslova prodaje ili kreditira-• 
nja koji ograničavaju poslovanje,
kontigentiranja ili kontroliranja proizvodnje, podjele • 
tržišta ili izvora snabdijevanja,
diskriminacije poslovnih partnera nametanjem razli-• 
čitih uslova za iste poslove, dovodeći ih na taj način  
u nejednak konkurentski položaj, odnosno uslovlja-
vanjem zaključenja ugovora uz dodatne klauzule koje 
nemaju veze s predmetom ugovora,
kolektivnog bojkota s ciljem eliminisanja potencijalnih • 
konkurenata ili sprečavanja istih u prodoru na tržište 
i slično.

 Odredbe člana 85. ne odnose se na horizontal-
ne aranžmane malih i srednjih preduzeća, s obzirom da 
ekonomski efekti njihovog poslovanja nemaju veći uticaj 
na tržište, što se mjeri njihovim neposrednim učešćem na 
tržištu (market share) ili godišnjim prometom. U ovom 
slučaju, za izuzeće od primjene člana 85. potrebna su dva 
uslova:

proizvodnja robe ili pružanje usluga koje su predmet • 
aranžmana, ne mogu da premaše više od 5% učešća na 
tržištu zajednice,
ukupni godišnji promet kompanija koja zaključuju • 
aranžmane, ne može biti veći od 200 miliona ECU.

 Ukoliko postoji vertikalni aranžman (dogovor iz-
među proizvođača i jednog ili više distributera njegovih 
proizvoda) koji ograničava distribuciju nekog proizvoda, 
smatra se da to nanosi štetu ujedinjavanju nacionalnog tr-
žišta u jedinstveno tržište EZ i u tom slučaju će se primi-
jeniti odredbe člana 85. Odredbe ovog člana ne odnose se, 
međutim, na poslovne transakcije koje komercijalni agent 
obavlja u korist principala, ukoliko on ne snosi fi nansijski 
rizik, osim normalnih del credere garancija u vidu obešte-
ćenja principala za neizvršenje naloga.
 Kada Komisija EZ ili Sud pravde prosuđuju po-
slovne sprege komercijalnog agenta i principala, pored le-
galne forme, uzimaju u obzir i ekonomsku realnost, kao 
značajnu komponentu. Da li je agent ekonomski integrisan 

s principalom ili ne, odlučujuća je činjenica. Dilema nastaje 
onda kada se radi o slučajevima gdje je agent vrlo velika 
kompanija, a principal mali ili kada agent obavlja poslovne 
transakcije u korist velikog broja konkurentnih principala.

UGOVORI KOJI REMETE PRAVILA 
KONKURENCIJE

 Komisija EZ odredila je koji oblici kooperacije i 
tipovi ugovora o podugovaranju ne remete pravila konku-
rencije u EZ.  To su ugovori o:

razmjeni saznanja ili iskustava,• 
zajedničkim komparativnim studijama o razvoju kom-• 
panija ili industrija,
zajedničkoj pripremi statističkih, ekonometrijskih i • 
drugih modela,
zajedničkom istraživanju tržišta,• 
saradnji sa računovodstvenim i drugim poslovima,• 
kreditnim garancijama, naplati potraživanja i slično,• 
zajedničkoj primjeni istraživačkih i razvojnih projekata, • 
zajedničkom korištenju proizvodnje, skladišta, tran-
sportne opreme, kao i izvršavanju narudžbina,
zajedničkim aranžmanima prodaje, servisiranja, propa-• 
gande i zajedničkim znakovima za kvalitet.

 Pravila konkurencije neće biti narušena ni kada 
proizvođači žele da svoje proizvode prodaju preko speci-
jalizovanih, kvalifi kovanih dilera, posebno kada su u pitanju 
proizvodi visoke tehnologije, kao što su elektronska opre-
ma, automobili, instrumenti, itd. Takav selektivni sistem dis-
tribucije dopušten je samo ako je baziran na pravičnim, 
kvalitativnim kriterijumima, odnosno dileri treba da po-
sjeduju minimum tehničkog znanja, da imaju kvalifi kovane 
prodavce i druge odgovarajuće premise, potrebne da se 
prodaja i komercijalna aktivnost obavljaju na pravi način. 
Dileri koji su tehnički opremljeni, ali se ne pridržavaju ovih 
dodatnih uslova, isključuju se iz sistema selektivne distri-
bucije.

 Aktivna politika konkurencije ide naročito u prilog 
poslovanju malih i srednjih preduzeća, jer se ovim pravi-
lima štite njihovi interesi od jakih konkurenata. Komisija 
EZ preduzima određene mjere prema kompanijama koje 
preko veoma niskih cijena žele da potisnu sa tržišta male 
snabdjevače ili odbiju da isporuče proizvode esencijalne za 
djelatnost malih i srednjih kompanija, odnosno koje žele 
da na nelojalan način učvrste svoju dominantnu poziciju na 
tržištu. Inače, kada su u pitanju male i srednje kompanije, 
Komisija EZ vodi posebnu politiku prema njima.
 Konzistentna i efektivna politika primjena pravila 
konkurencije obuhvata poslovanje svih kompanija unutar 
EZ, bez obzira na njihovu ekonomsku snagu i poziciju na 
tržištu. Poznavanje ovih pravila veoma je važno i za bosan-
skohercegovačke poslovne ljude, i to iz najmanje dva ra-
zloga. Prvo, omogućava im prepoznavanje situacije u kojoj 
su za rješavanje potencijalnih poslovnih konfl ikata u praksi, 
mjerodavna ova pravila i drugo, na jedinstvenom tržištu EZ 
politika konkurencije i njena pravila imaju centralnu ulogu 
u obezbjeđivanju zdrave konkurencije.
 Neke bosanskohercegovačke kompanije već imaju 
poslovne kontakte i izvoz u zemlje članice EZ, pa se mogu 
uputiti da detaljnije prouče propise EZ koji regulišu pitanja 
konkurencije, da im se ne desi da, sve izgleda “u redu”, 
a da dođu pod udar pojedinih zakonskih propisa, bilo iz 
odredaba Rimskog ugovora o konkurenciji ili nekih dru-
gih zakonskih propisa EZ. Jer, poslovna etika naših mnogih 
kompanija još nije na onom stepenu koji joj omogućava 
da posluje u skladu sa pravilima konkurencije koja vladaju 
u razvijenim tržišnim ekonomijama. Zbog toga, naši pri-
vrednici bi svakako trebali imati propise EZ o konkurenciji 
(osim drugih propisa) jer kompanije zemalja članica EZ sa 
velikom ozbiljnošću i pažnjom njeguju kult zdrave konku-
rencije i strogo paze da posluju u skladu sa načelima, a i 
zakonskim propisima koji regulišu poslovanje na osnova-
ma zdrave konkurencije.

Faruk Podrug

Ulazak BiH u WTO 
čeka na desetak 
pregovora
BiH mora ispregovarati carinske tarife sa još desetak 
zemalja, kako bi ispunila uslove za prijem u Svjetsku 
trgovinsku organizaciju (WTO). 
 "Nakon pet rundi multilateralnih pregovora, 
održali smo i pet rundi bilateralnih pregovora. Ostalo 
nam je da zaključimo pregovore o pristupu tržištu s 
Norveškom, Kanadom, Japanom i Kinom i nekim dru-
gim zemljama, a osim o koncesijama za robu, pregova-
ramo i otvaranju tržišta usluga", kaže Hamdo Tinjak, 
šef pregovaračkog tima BiH.

 Nova, šesta runda bilateralnih pregovora, doda-
je, biće održana krajem februara, s Norveškom i Kana-
dom.
 "Ako ove pregovore uspješno završimo, bio bi 
to dobar signal i za ostale zemlje da ubrzaju pregovo-
re. Pregovaranje je vrlo teško jer moramo zadovoljiti 
zahtjeve drugih zemalja i istovremeno zaštititi svoje in-
terese, a ne smijemo ni prelaziti granice koje su zadate 
trgovinskim sporazumom koji imamo s EU", naglašava 
Tinjak.
 Objašnjava da pregovori sa SAD dolaze na kraju, 
dok će u pregovorima s Kinom prioritetan biti politič-
ki nivo, a ne pitanje carina.
 Ulazak u WTO, podsjeća Tinjak, znači nove oba-
veze, pridržavanje strogih trgovinskih pravila, carinska 
ograničenja, ali donosi i sigurnost, jer se među zemlja-
ma članicama brišu sve nepoznanice u trgovini.

13Udruženje izvoznika, industrijskih, rudarskih i inžinjerskih usluga Islamske Republike Iran na svojoj web stranici www.
examie.com nudi informacije na engleskom jeziku o spomenutom udruženju i velikim kompanijama proizvođačima i 
izvoznicima Islamske Republike Iran.

EBRD: Optimizam u pogledu 
dugoročnog razvoja BiH

Predstavnik Evropske banke za obnovu i razvoj 
(EBRD) Peter Sanfey izjavio je 28. januara 2009. go-
dine u Banjoj Luci da je ta fi nansijska institucija op-
timistična u pogledu dugoročnog razvoja BiH, iako 
još mnogi tranzicioni ciljevi nisu ispunjeni. 
 - Ubijeđeni smo da će zemlja ostvariti na-
predak ka krajnjem cilju i članstvu u EU, kazao je 
Sanfey nakon što je prezentiran godišnji izvještaj za 
2008. u kojem je navedeno da naša zemlja u 2009. 
očekuje privredni rast od 1,5 posto, uprkos sve ve-
ćem utjecaju svjetske ekonomske krize na region.
 Naglasio je da su uslovi neophodni za 
ostvarenje srednjoročnog i dugoročnog rasta krei-
ranje konkurentnog tržišta, diferzifi kacija strukture 
izvoza i obrazovna politika. 
 Predstavnik EBRD-a je kazao i da će 2009. 
biti teška za privredu BiH, jer će privatna preduze-
ća teško ostvariti pozitivno poslovanje, pogotovo 
izvozno orijentirana, tako da će izostati privredni 
rast iz prethodnih godina.
 - Ali, uprkos svemu, privredni rast će biti 
pozitivan, a nadamo se da će u 2010. biti i veći, re-
kao je Sanfey. 
 Na prezentaciji je govorio i direktor Ba-
njalučke berze Milan Božić, koji kaže da ne očekuje 
daljnji pad akcija na berzi, već postepenu stabili-
zaciju tržišta i oporavak onog trenutka kada budu 
objavljeni fi nansijski rezultati za 2008. 

BH Telecom: Potpisan ugovor za novu uslugu 
“Moja TV”, vrijedan 2.475.170,40 EUR

BH Telecom d.d. Sarajevo i Smart Com d.o.o. Ljubljana potpisali 
su ugovor o uvođenju integrisanog sistema IPTV i IP telefonije 
(triple play), a ukupna ugovorena fi ksna vrijednost ugovora je 
2.475.170,40 eura. 
 Predmet ugovora je projektovanje, isporuka opreme 
(HW, SW, licence), instalacija i puštanje u rad integrisanog sis-
tema IPTV i IP telefonije (triple play), te podrška za održavanje 
sistema sa svim SW updateima u periodu od godine, kao i izvr-
šenje obuke za osoblje BH Telecoma. Rok isporuke ugovorene 
opreme i izvršenja usluga je 150 dana. 
 Promovisan je i novi brend za ovu uslugu, pod nazivom 
"Moja TV".
 Radi se o setu inovativnih servisa namijenjenih kućnoj 
zabavi, koji će nuditi TV programe vrhunske kvalitete (60 TV i 
25 radio kanala), uvijek dostupnu videoteku sa oko 500 fi lmova, 
programski vodič, snimanje jednog, gledanje drugog programa, 
"pauziranje" živog programa i igre. 
 Ovu uslugu će moći koristiti ADSL korisnici, a što se 
tiče televizijskog aparata, bitno je da ima skart-ulaz, dok će cije-
na pretplate biti tržišna, u rangu pretplate kablovskih operato-
ra. 
 Ugovor su potpisali direktori BH Telecoma i Smart 
Coma Nedžad Rešidbegović i Filip Remškar. 
 Rešidbegović je kazao da je ovaj servis samo jedan u 
nizu projekta koje će BH Telecom realizovati u toku ove godi-
ne. 
 Remškar je izrazio zadovoljstvo što je BH Telecom, 
najveći ponuđač telekomunikacijskih usluga u BiH, odlučio da 
uvede napredne usluge, te izabrao Smart Com za realizaciju cje-
lokupnog sistema i integraciju IP telefonije i IPTV usluga. 

U organizaciji Ministarstva privrede Kantona Sarajevo 
krajem januara u Sarajevu, Frank Riedel, predstavnik fi rme 
INTER Engineering, održao je zanimljivu prezentaciju pro-
jekta koji nosi naziv „Izgradnja postrojenja za proizvodnju 
visokosintetičkog goriva, usitnjavanjem i preradom nesor-
tiranog čvrstog gradskog otpada prema BIO2DI procedu-
ri“.
 Cilj prezentacije je bio informisati relevantne su-
bjekte u gradu o navedenoj metodi prerade otpada i sa-
gledavanje mogućnosti zajedničkog fi nansiranja navedenog 
projekta u Sarajevu, što bi bilo prvo instalirano postrojenje 
u ovoj regiji. 
 Razloga za ovo ima puno. Svjesni smo da svakog 
trena raste potražnja za gorivom. Snabdijevanje gorivom 
je na maksimalnom nivou, a sve bušotine (izvori) nafte su 
iskorišteni do maksimumalnih mogućnost. Prognoze su 
da će se naftni izvori postepeno smanjivati. Trenutni jaz 
između proizvodnje sirove nafte i potrošnje može se pre-
mostiti samo drastičnim rastom cijene nafte. Problemi sa 
energentima osjetili su se i ove zime, nakon prekida doto-
ka gasa iz Rusije.
 No, prvi put u historiji naučnici su otkrili i realizo-
vali mogućnost dobivanja tečnog goriva iz nefosilnih izvo-
ra, kao što su svi organski ulazni materijali (slama, trava, 
komprimirane (presovane) tvari iz fabrika voća i ulja, sve 
vrste plastike, uključujući PVC, papir, drvo, auto paperje 
(ostaci dobiveni recikliranjem automobila), automobilske 
gume, otpadni talog, životinjsko đubre (gnojivo), životinjski 
otpad (iz klaonica) i slično. Prednost je i to što ova proi-
zvodnja nema štetnog utjecaja na okoliš.
 Otpad dolazi u tvornicu prethodno lomljen (isko-
madan) (15 mm) i sušen (15% vlažnosti), zatim se miješa 
sa katalizatorom i neutralizirajućim aditivom.  Tako pripre-
mljen ulazi u komoru reaktora, gdje se miješa u osnovno 

ulje. Emulzija se ponovo stavlja u 
promet (kruženje) kroz izmjenji-
vač i zagrijava do temperature od 
360ºC. Odmah poslije postizanja 
željene temperature dugi lanac 
molekula se lomi na kraće koji su 
ekvivalent gorivu. Mali tok prolazi 
kroz fi ltersku presu, s ciljem elimi-
nisanja čvrstih ostataka.
Proizvedeno gorivo isparava na 
temperaturi obrade od 360ºC, 
prolazi kroz kondenzacijski stub i 
frakcionom kondenzacijom odva-
jaju se različiti tipovi goriva.
 Izvjestan procenat otpada razbija 
se u veoma male molekule, bez 
mogućnosti kondenziranja. One 
se konvertuju u električnu ener-
giju preko gasne turbine. 

 Katalitičko lomljenje odvija se pod pritiskom du-
gog lanca hidrokarbonatnih molekula u gorivo. Tehnologija 
obrade se odvija bez emisije štetnog zračenja i ispuštanja 
štetnih materija. Nema vode i mirisa, a moguć je samo 
dimni plin zbog spaljivanja metana.
 Prosječna proizvodnja različitih vrsta goriva od 
15.000.000 litara/godišnje, približno sadrži sljedeću struk-
turu:

10% nafte (laki benzin)• 
30% kerozina (gorivo za mlazne motore)• 
30% dizela• 
30% loživo ulje• 

 Osim goriva, u postrojenjima se proizvodi i struja 
za vlastiti pogon, što znači da je potpuno autonoman, jer 
mu ne treba nikakva energija izvana. Višak dobivene elek-
trične energije moguće je izvoziti, odnosno prodati u okvi-
ru električne mreže. 
 Tvornica po principu ključ u ruke košta 21.000.000 
eura, a prosječan rok za proizvodnju, isporuku i montažu 
iznosi oko 9 mjeseci. Postrojenje zapošljava 30 zaposle-
nika u četiri smjene. Odnos između troškova i dobiti od 
prodaje je veoma povoljan, a približan povrat investicija se 
očekuje od 3 do 4 godine.
 Postoji varijanta da američka kompanija, koja od 
februara 2008. godine ima potpune kapacitete za ovu pro-
izvodnju, učestvuje u fi nansiranju izgradnje postrojenja do 
50%, kao odraz povjerenja u projekat.
 Do sada je potpisano 128 sporazuma o izgradnji, a 
među prvim zemljama u Evropi je Poljska.
 Bilo bi korisno da se u ovu inicijativu Ministarstva 
privrede KS uključe i svi drugi relevantni organi i organiza-
cije u KS i Gradu Sarajevu. 

Zanimljiva inicijativa Ministarstva privrede KS

Izum stoljeća: Pretvaranje gradskog 
nesortiranog čvrstog otpada u gorivo

Midhat Terzić ponovo 
predsjednik Udruženja društava 

za osiguranje u FBiH

 Direktor Sarajevo-osiguranja Midhat Terzić je po-
novo izabran za predsjednika Skupštine Udruženja društa-
va za osiguranje u Federaciji BiH, saopćeno je iz tog udru-
ženja.
 Na 17. sjednici Skupštine ovog strukovnog udru-
ženja osiguravajućih društava, uz Terzića, mandat je produ-
žen i potpredsjednici Skupštine Senadi Olević, direktorici 
Uniqa osiguranja, dok će poziciju drugog potpredsjednika i 
dalje obavljati Mladen Markotić, direktor Croatia osigura-
nja. 
 Primarni zadaci Udruženja u 2009 godini, kako je 
dogovoreno, bit će proučavanje i praćenje kretanja i razvo-
ja osiguranja u FBiH, stručno usavršavanje te pokretanje 
inicijative kod nadležnih organa za donošenje i izmjene za-
konskih propisa iz osiguranja. 

 Udruženje društava za osiguranje u FBiH okuplja 
13 društava za osiguranje i jedno reosiguravajuće društvo 
od 16 društava iz Federacije BiH koja imaju odobrenje za 
rad Agencije za nadzor osiguranja FBiH.

PROJEKAT: »Razvoj i unapređenje konkurentnosti MSP na polju povećanja 
energetske efi kasnosti« /druga godina implementacije/

Centar za energetsku efi kasnost
CEE u zgradarstvu

www.energetska–efi kasnost.ba

Centar za energetsku efi kasnost u zgradarstvu uspostavljen je u Privrednoj komori Kantona Sarajevo, realizacijom 
aktivnosti Projekta »Razvoj i unapređenje konkurentnosti MSP na polju povećanja energetske efi kasnosti«.

Uloga Centra za energetsku efi kasnost je pružanje usluga fi rmama (projektantske fi rme, građevinske fi rme, proizvo-
đači građevinskog materijala, trgovačke fi rme i dr.)
 Usluge CEE su;

pružanje informacija o energetskoj efi kasnosti iz oblasti energetske efi kasnosti i okoliša, • 
postojeća BiH i međunarodna legislativa i standardi,,• 
direktive EU iz ove oblasti,• 
naučna i stručna literatura,• 
informacije o projektantskim fi rmama, izvođačima građevinskih radova i trgovačkim fi rmama,• 
informacije o proizvodima i materijalima,• 
konsalting.• 

CEE kod usluge konsaltinga GP fi rmama za projektovanje, proračune, izbor materijala i opreme angažuje stručnjake 
za pojedine oblasti.

Na web-stranici CEE nalaze se: baza podataka GP fi rmi, baza podataka stručne literature, baza podataka eksperata/
stručnjaka iz oblasti projektovanja, materijala, građevinarstva, okoliša i dr.

Prijava GP fi rmi i stručnjaka/eksperata u baze podataka je otvorena preko interneta 
www.energetska-efi kasnost.ba ili na email: cee@pksa.com.ba

tel: 033/250-137 i 250-159

Rusmira Mandić

Sarajevski ratni teatar SARTR osnovan je l992. godine 
kao potreba za samoodržanjem i očuvanjem čovjekove 
opstojnosti, te je svoju umjetničku misiju posvetio du-
hovnom otporu protiv agresije. Stvaralačkim je dometom 
predočio evropskoj javnosti kako BiH po svemu pripada 
evropskoj kulturnoj sredini, koju je zauvijek obogatio svo-
jim zanosom bez presedana i visokom razinom teatarskih 
ostvarenja. 
 Potvrda značaju ovog teatra i njegove kulturne 
misije u Sarajevu, BiH i u Evropi, kao i visokoj umjetničkoj 
kvaliteti predstava, bila je i Šestoaprilska nagrada grada 
Sarajeva 2003. 
 SARTR, ostvarujući svoju teatarsku misiju, želi da 
se nametne kao autorsko pozorište koje će, za razliku 
od konvencionalnih, savremene bh. tekstove iščitavati u 
estetskom smislu na drugačiji način.
 SARTR-ova estetska koncepcija koja se pokazala 
kao hrabra i drugačija scenska forma i u narednom perio-
du doprinosit će razvoju i savremenom shvaćanju teatar-
skog čina. SARTR će odgovarajući na sveprisutnu turbo-
nekulturu njegovati eksperimentalni teatarski izraz.
 Uspješnost poslovanja određenog poslovnog si-
stema u velikoj mjeri ovisi o kvaliteti koncipiranja i ostva-
renja marketinškog programa. 
 Dobro postavljen marketing  kada je riječ o SAR-
TR-u podjednako treba da štiti osnovnu vrijednosti ove 
institucije i zadovoljava zahtjev konzumenata umjetnosti 
na rentabilan način. 
 U slučaju SARTR-a, marketing treba da inteligen-
tno odgovori na sva pitanja vezana za tu temu i dizajnira 
ambijent i koncept iz koga će se razvijati kvalitetna rekla-
mno - marketinška prezentacija, prvenstveno na lokalnom 
- domaćem planu.
  U procjeni provođenja marketinškog plana treba 
poći od činjenice da je SARTR neprofi tna institucija, tako 
da ostvareni profi t u dijelu aktivnosti neprofi tne organiza-
cije služi za podršku i razvoj osnovne aktivnosti -“država 
obezbjeđuje bazu, a privatni donator joj daje nužni nagla-
sak”.
 Pošto je marketing neprofi tnih organizacija spe-
cifi čan samo po ciljevima koji se žele postići, možemo ga 
defi nisati kroz primjenu generičkog marketinga za ostva-
renje tih ciljeva. Ti specifi čni ciljevi bi trebali biti ostvareni 
pomoću uticaja na društveno ponašanje ne samo da bi 
teatar ostvario dobit, nego da bi i članovi ciljne grupe imali 
koristi, kao i društvo u cjelini.

Sponzorisanje - briga o društvenoj zajednici

Unutar ovakvog koncepta marketinga, sponzorstvo ima 
značajnu ulogu, naročito u razvijenoj tržišnoj privredi, gdje 

mu se pristupa pažljivo i planski. Sponzori nisu tu da bi 
spašavali, a naravno, ni sponzorirani nisu tu da bi ovisili o 
sponzorima. 
 Sponzorstvo nije ništa drugo do saradnja na bazi 
određenih usluga i prednosti, koje se obično označavaju 
kao obostrana dobit, benefi t. U kvalitetnom sponzorskom 
odnosu postoji prepoznat zajednički interes i svijest da 
međusobna saradnja donosi sinergijski učinak. 
 Stoga je neupitno zbog čega uspješne fi rme u 
marketing-strategiji kao bitnu stavku imaju uvršteno 
sponzoriranje. Sponzorstvo postaje faktor društvene od-
govornosti kroz koji kompanije dio svog ostvarenog pro-
fi ta vraćaju društvenoj zajednici.
 U svakom projektu učestvuju dva partnera, spon-
zorisani i sponzor. Pitanje koje se nameće jeste kako ove 
partnere dovesti u ravnopravanu aktivnu poziciju, te na taj 
način izbjeći jednu od najvećih, blokirajućih, zabluda da je 
sponzoriranje davanje fi nancijskih sredstava bez jasnog i 
mjerljivog cilja. Ta percepcija je u svakom slučaju pogrešna, 
jer identifi kacija sa određenim kulturnim, sportskim ili hu-
manitarnim projektom daje u određenom roku pozitivan 
efekt u izgradnji imidža marke.

KLUB PRIJATELJA SARTR-a 

I VI MOŽETE IMATI SVOJ TEATAR - SARTR

 Partnerskim ugovorom sa SARTR-om sponzori 
dobijaju više od klasične reklame i sigurno mnogo više od 
istaknutog logotipa na promidžbenom materijalu. 
 Ovaj odnos se, prije svega, može tretirati kao in-
cijativa koja ima zadatak da unapređuje kvalitet života i 
kulture življenja zajednice. Tim SARTR-a želi razviti po-
slovni odnos koji će se realizirati kao saradnja jakih, ali 
međusobno različitih brendova, pri čemu svi imaju koristi  
 Važno je znati da se u ovom poslovnom odno-
su komunikacija ostvaruje s tri strane (fi nansijski partner, 
objekt fi nansiranja tj SARTR i društvena zajednica) i ovaj 
odnos se može defi nisati na sljedeći način: „partnerstvo sa 
Sarajevskim ratnim teatrom je oblik promocije i element 
odnosa sa javnošću u kojem jedna strana, bilo sama ili 
udruženo sa određenim brojem partnera, pod istim uslo-
vima (pravima i obavezama) djelomično ili u potpunosti 
pomaže (fi nansijski, tehničkom ili know-how podrškom, 
daje svoj ugled, lobira i sl.) drugoj strani, kojoj je ta pomoć 
potrebna radi ostvarenja svojih marketinških ciljeva. 
 Osim precizne ponude o modelima prezentiranja 
vizualnog identiteta svakog partnera, SARTR želi motivi-
rati partnere da zajednički osmisle oblike promocije i re-
klame, koristeći postojeće umjetničke potencijale za svoje 
promotivne kampanje.

Moguće partnerstvo

Sarajevski ratni teatar - SARTR

Prava i prilike dodijeljeni na osnovu članstva u KLUBU 
PRIJATELJA:

Korištenje obilježja SARTR-a za korištenje SARTR • 
obilježja  u vezi sa prodajom, promocijom i reklamira-
njem vlastitog proizvoda
U sklopu prodaje, promocije i reklamiranja PROI-• 
ZVODA razviti i koristiti jedan (1) složen logo koji se 
sastoji od jednog (1) zaštitnog imena ili zaštitnog žiga 
ili logo SARTR-a zajedno sa znakom SARTR-a.
Program promoviranja članova kluba• 
Pravo na učešće u programu promoviranja i publicite-• 
ta koji će voditi SARTR
Predstave• 
Pravo, zajedno sa svim ostalim članovima kluba da • 
se nađu na svim promotivnim materijalima za svaku 
novu ”premijernu” predstavu u toku trajanja članstva 
u klubu
Publikacije SARTR-a  • 
Pravo, zajedno sa svim ostalim članovima kluba, na re-• 
klamni prostor.
Radionice  • 

 Pravo na učešće, na trošak sponzora (molimo 
provjerite), u OKBiH sponzorskim radionicama\skupovi-
ma ako ih bude, organizovanim od OKBiH.

Odnosi sa Javnošću

Pravo na učešće u bilo kojim odnosima sa javnošću ili pro-
motivnim aktivnostima razvijenim SARTR-a

Pristup umjetnicima  

 Pomoć OK BiH u kontaktima sa umjetnicima stal-
no angažiranim u SARTR-u radi promotivnih aktivnosti. 

Mogućnost emitovanja reklama

 Pomoć u omogućavanju emitovanja reklama čla-
nova kluba, vezanih za medijskog partnera 

Paket gostoljubivosti

Potreban broj ulaznica, korištenje infrastrukture teatra 
za vlastitu promociju, korištenje sale za vlastite programe 
(konferencije, seminare,…)
Partner/sponzor, u ovom slučaju fi nansijski partner, ima 
pravo da pozitivne atribucije projekta, maksimalno iskori-
sti i veže ih uz vlastiti brend. 
 Drugim riječima, na partneru, tj. sponzoru je da 
pronađe vlastite moduse eksploatacije osnovnih vrijedno-
sti projekta, u smislu osvajanja novih segmenata tržišta 
iskazanih brigom o društvenoj zajednici, koje na kraju re-
zultira boljim poslovnim rezultatima.

Vrednovanje rezultata? 

 Učinak svih ovih aktivnosti za partnere u pro-
jektu koji će na raličite načine podržavati projekat nije 
jednostavno mjeriti, s obzirom na to da se uglavnom pri-
mjenjuje istodobno s ostalim promotivnim aktivnostima. 
Postoje dvije osnovne grupe vrednovanja rezultata, koje 
bi u svakom slučaju trebalo pomenuti, a to su: mjerenje 
neekonomskih (komunikacijskih) učinaka, u šta spadaju, 
shvaćanje fi lozofi je i misije kompanije i ono što je naj-
važnije, kreiranje pozitivnog stava o kompaniji na osnovu 
veze sa pozitivnim imidžom projekta.  A o kampanji SAR-
TR-a će biti pisano i govoreno u svim medijima, pisanim i 
elektronskim.

besplatan primjerak

IN MEMORIAM

Mensur Smajlović

Kažu da je čovjek preminuo onda kada ga više ne spominju. Po tome, naš Men-
sur, magistar iz oblasti poslovne ekonomije i naučni saradnik na Ekonomskom 
institutu Sarajevo, još dugo će, dugo poživjeti.
 Evo, pred nama se nalazi njegov upravo dovršeni tekst za Monografi ju 
– „Sto godina privredne komore Sarajeva“, na desetine stranica historijske ge-
neze, sistema i iskustva u radu Komore.
 Pred nama je, također, njegov prijedlog strukture sadržaja Monografi je, 
nosioca poslova izrade pojedinih dijelova, okvirni termin rada i štampanja Mo-
nografi je. Sve detaljno i jasno razrađeno, inovirano.  To pokazuje njegov karakter 
i odnos prema zadacima, gdje je svaki posao u koji je uključen, bio do najsitnijih  
detalja razrađen i preciziran. Kasnije se toga striktno pridržavao, tražeći i od 
saradnika isti odnos.
 Teško je  prihvatiti činjenicu da Mensur više neće kao što je to u zadnje 
vrijeme činio, skoro nečujno ući u Komoru, predati svoje dovršene tekstove, 
porazgovarati o Komori, njenom radu i problemima, pazeći dobro da sagovorni-
ka nije omeo u poslu. I uvijek dati koristan prijedlog i sugestiju kako unaprijediti 
rad i poslovanje.
 Vijest o njegovoj smrti pogodila je, pored porodice, njegove brojne prija-
telje i saradnike. Iza njegovog naizgled ozbiljnog lica krila se vrlo osjećajna oso-
ba, spremna uvijek da pomogne, bilo da je riječ o stručnoj pomoći ili običnim 
ljudskim problemima.Tokom rata, kao predsjednik Privredne komore Bosne i 
Hercegovine, interesovao se za svakog zaposlenika Komore, tragao za informa-
cijama gdje su, u kakvom su stanju, kako im može pomoći, koristeći u to vrijeme 
sve moguće vidove veza.
 Podaci govore da je, nakon veoma odgovornih funkcija  koje je obavljao 
u Republičkom i Jugoslovenskom zavodu za društveno planiranje, SIZ-u za eko-
nomske odnose sa inostranstvom Bosne i Hercegovine, Izvršnom vijeću Bosne 
i Hercegovine i na drugim funkcijama, 1987. godine izabran za predsjednika 
Privredne komore Bosne i Hercegovine. 
 Ostalo je trajno zabilježeno da je u najtežim ratnim uslovima okupljao 
privrednike, čuvao imovinu Komore, pri čemu je bio i ranjen od eksplozije 
granate. Kao predsjednik Komore dao je veliki doprinos formiranju Vanjskotr-
govinske komore, rijetke institucije na državnom nivou. To pokazuje njegov au-
toritet, snagu i sposobnost dogovaranja u politički vrlo složenim okolnostima.  
 Sa funkcije predsjednika Privredne komore Bosne i Hercegovine otišao 
je u zasluženu mirovinu, ali nije mirovao ni trena. Radio je sa velikim entuzijaz-
mom do posljednjeg trenutka života.
 Uskraćeni smo za njegovo fi zičko prisustvo i živu riječ, ali nismo za broj-
ne radove, studije i investicione projekte koje je radio, naročito iz oblasti eko-
nomskog i regionalnog razvoja. Nećemo biti uskraćeni ni sa primjerima kako 
cijeniti i poštovati čovjeka i domovinu.
 Vrijednosti koje je Mensur Smajlović ostavio iza sebe dugo će trajati, kao 
i naša sjećanja na njega.



A- tražnja, B- promocija izvoza, C- visok uvoz, D- CEFTA, 
E- Kredit, F- Porezi, G- radna snaga, H- carine, I- R&D, J- dozvole, 
K- direktni porezi, L- korupcija, 
M- ekonomski prostor, N- vlade, O- državna pomoć, 
P-javni servisi, Q- siva ekonomija

Legislativa
BOSNA I HERCEGOVINA 

Zakon o izmjenama i dopunama � 
Zakona o carinskoj politici Bosne 
i Hercegovine («Sl. glasnik BiH», 
broj 93/08 )  

FEDERACIJA BIH
Odluka o davanju saglasnosti na � 
cijenu prirodnog gasa («Sl. novine 
FBiH», broj 83/08)
Odluka o izdavanju licence za dje-� 
latnost međunarodne trgovine – 
uvoza električne energije za vlastite potrebe («Sl. novine FBiH», broj 83/08)
Uputstvo o dopunama uputstva za ostvarivanje novčanih podrški u primarnoj poljoprivrednoj � 
proizvodnji («Sl. novine FBiH», broj 83/08)
Ispravka Zakona o izmjenama i dopunama Zakona o privrednim društvima («Sl. novine FBiH», � 
broj 83/08)






